
 सकाळ झाली.



 मऊमऊ उन्हं साऱ्या रानावर पसरली.



 पाखरांना जाग आली.






 

















 
















 




 




 




 




 




 एका वाळलेल्या पानाखाली आपल्या अंगाचं



 वेटोळं करून गोम झोपली होती.






 पाखरांच्या किलबिलीनं तीही जागी झाली.















 






























































 




 




 




 




 




 




 




 




 “शी बाई! नीट झोपूही देत नाहीत!






 दिवस उगवला म्हणून एवढा दंगा कशाला करावा लागतो?”






 गोम कुरकुरली.






























 











 




 गोम पानाखालून बाहेर आली.



 तिनं पुढचे पंधरा-वीस पाय अस्से ताणले.



 मग एक मोऽऽठ्ठी जांभई दिली.






 





 “भूक लागलीऽ!” गोम म्हणाली






 आणि घाईघाईनं खाणं शोधाला निघाली.































































 




 




 




 




 




 




 




 चालता चालता ती एका दगडाला अडखळली.
 










 “मोडला गं बाईऽऽ, माझा पायच मोडलाऽऽऽ!” गोम ओरडली.









 






































 




 




 




 




 




 




 




 




 




 




 




 जवळच चिऊताई दाणे टिपत होती.
 




 “मोडला ना? एवढे पाय असल्यावर असंच होणार.



 त्यात तुला सदाची घाई. मला बघ, कसे दोनच पाय आहेत.



 सोप्पं काम. कुठल्यानंतर कुठला टाकायाचा ते नीट कळतं,”



 चिऊ ठसक्यात म्हणाली.






 










































































 




 




 




 




 




 




 




 




 




 




 




 “मला मदत करतेस?” गोमेनं विचारलं.
 




 “एवढ्या सकाळी? मला नाही बाई वेळ.



 किती कामं करायची आहेत!”



 असं म्हणून चिऊ भुर्रकन उडून गेली.
















 गोमेनं मधमाशंना विचारलं, पण त्यांना









 फुलांमधला ताजा मध गोळा करायला जायचं होतं.















 




 चतुर तर तिचं बोलणं ऐकायला






 थांबलेसुद्धा नाहीत.













 फुलपाखरू म्हणालं, “एवढे ढीगभर पाय आहेत.






 मोडला त्यातला एखादा, तर इतकं काही करायला नकोय...”



 













 गोगलगाय म्हणाली, “कशी गं तू धांदरट!



 असं जपून चालावं, सावकाऽश, सावकाऽऽश....”


















 











 आता मात्र गोमेला रडू यायला लागलं.



 













 “ऊं ऊं ऊं! कुणीच मला मदत करत नाही.






 आता मला कधीच नीट चालता येणार नाही,” ती रडत रडत म्हणाली.












 

















 एक कोळी आपल्या जाळयाला









 लोंबकळत झोके घेत होता.






 “अरेच्चा! गोमूताई, सकाळी सकाळी



 रडतेस का अशी?” त्यानं विचारलं.



 




 



















 “माझा एक पाय मोडलाय रे!






 दुखतोय खूप. काही तरी कर ना!”






 गोम म्हणाली.









 














 




 “करतो की! पण इतक्या सगळ्या पायांमधून






 तुझा दुखरा पाय कसा शोधायचा?






 मला तर फक्त आठच पाय मोजता येतात,” कोळी म्हणाला.































































 




 




 




 




 







 




 गोम म्हणाली, “मग तू माझ्याबरोबर मोज.



 म्हण : एक... सात... तेवीस... अठ्ठावन्न... ब्याण्णव ...



 एकशे पंधरा... एकशे....आय्! हा बघ सापडला!



 
  एकशे सदतीस

 कोळी झूऽऽमकन खाली आला.



 आपल्या जाळयाच्या धाग्यानं त्यानं गोमेचा



 एकशे सदतिसावा पाय घट्ट बांधून टाकला.






 “बरं वाटतंय ना आता?” त्यानं विचारलं.






 गोम खुद्कन हसली.
























 



























































 




 




 




 




 




 




 




 




 “बरं झालं हं, कोळीदादा, तू भेटलास ते.



 नाही तर माझं काही खरं नव्हतं,”



 गोम म्हणाली.



 










 कोळी म्हणाला, “आता नीट जा. पुन्हा कुठे



 धडपडू नकोस. टाटाऽऽऽ!”



 










 गोम आनंदानं म्हणाली, “टाटाऽऽ!”

 एकशे सदतिसावा पाय
 (Marathi)



 गोमेला शेकडो पाय असतात. 
एकदा त्यातला एक पाय मोडला. पण कितवा पाय मोडला हेच कळेना.
मग तिला कोण आणि कशी मदत करणार?... 

साहित्य अकादमी पुरस्कार विजेत्या लेखिकेचं हे मनोरम चित्रपुस्तक.



 या पुस्तकाची वाचन पातळी २ आहे. ओळखीचे शब्द जाणून वाचणाऱ्या आणि मदत घेऊन नवे शब्द वाचू शकणाऱ्या मुलांसाठी.



Pratham Books goes digital to weave a whole new chapter in the realm of multilingual children's stories. Knitting together children, authors, illustrators and publishers. Folding in teachers, and translators. To create a rich fabric of openly licensed multilingual stories for the children of India ­­ and the world. Our unique online platform, StoryWeaver, is a playground where children, parents, teachers and librarians can get creative. Come, start weaving today, and help us get a book in every child's hand!

